
LAPORAN PROSIDING

MESYUARAT JAWATANKUASA KIRA-KIRA WANG NEGARA
PARLIMEN KEEMPAT BELAS, PENGGAL PERTAMA

Rabu, 09 Januari 2019
Bilik Jawatankuasa 1, Tingkat 2 Blok Utama, Parlimen Malaysia, Kuala Lumpur
Mesyuarat dimulakan pada pukul 09.37 pagi

[Yang Berhormat Datuk Seri Dr. Ronald Kiandee mempengerusikan Mesyuarat]

Tuan Pengerusi: Terima kasih kepada semua yang hadir. Selamat pagi dan salam
sejahtera Yang Berhormat Ahli-ahli PAC dan Yang Berbahagia Tan Sri Dr. Madinah binti
Mohamad. Selamat datang juga kepada ex officio PAC yang terdiri daripada Kementerian
Kewangan, Kementerian Hal Ehwal Ekonomi, Jabatan Perkhidmatan Awam, Jabatan Audit
Negara, Jabatan Peguam Negara, SPRM dan juga Jabatan Akauntan Negara.

Hari ini PAC Parlimen mengadakan prosiding berhubung dengan Projek
Pembangunan Semula Kemudahan Sedia Ada di Kompleks Sukan Negara Bukit Jalil, Kuala
Lumpur di bawah Kementerian Belia dan Sukan. Sebelum kita mendengar taklimat ringkas
daripada Yang Berbahagia Tan Sri Dr. Madinah binti Mohamad berhubung dengan prosiding
ini, izinkan saya memberi sedikit penerangan berhubung dengan prosiding pada hari ini.

Hadir di hadapan PAC sebentar lagi adalah Yang Berbahagia Dato’ Lokman Hakim
bin Ali iaitu Ketua Setiausaha KBS dan Yang Berbahagia Datuk M Noor Azman bin Taib iaitu
Timbalan Ketua Setiausaha Pengurusan KBS. Isu pengurusan Projek Pembangunan Semula
Kemudahan Sedia Ada di Kompleks Sukan Negara Bukit Jalil dilaporkan dalam Laporan
Ketua Audit Negara Tahun 2017 Siri 2 yang dibentangkan di Parlimen pada 3 Disember 2018.
Projek ini mengikut di bawah kaedah public-private partnership secara land swap selepas
Jemaah Menteri pada 4 Januari 2012 bersetuju ia dilaksanakan secara reka dan bina melalui
tender terbuka secara request for proposal. Perjanjian ini ditandatangani dengan kontraktor
pada 28 Oktober 2015 dengan kos RM1.6 bilion. Akan tetapi kemudian ia dapat dikurangkan
pada 27 April 2017 dengan kos RM1.3 bilion akibat daripada pengurangan keluasan tanah
tukaran.

Skop pengauditan yang dijalankan JAN hanya tertumpu kepada prestasi projek dan
pengurusan projek dengan dinilai berdasarkan dua perkara iaitu pencapaian fizikal projek
serta pencapaian outcome. Sehubungan dengan itu, tanpa membuang masa, jawatankuasa
ini akan mendengar taklimat ringkas daripada Yang Berbahagia Tan Sri Dr. Madinah binti

Mohamad berhubung dengan pengauditan yang dijalankan serta status projek terkini dalam

paparan Ketua Audit Negara sebelum kita memanggil saksi masuk bagi memberikan
penjelasan. Sila Yang Berbahagia Tan Sri.

Tan Sri Dr. Madinah binti Mohamad [Ketua Audit Negara, Jabatan Audit Negara]:
Terima kasih Yang Berhormat. Assalamualaikum warahmatullahi wabarakatuh, salam
sejahtera dan salam sayangi Malaysiaku. Yang Berhormat Datuk Seri Dr. Ronald Kiandee
iaitu Pengerusi Jawatankuasa Kira-kira Wang Negara, Yang Berhormat Ahli-ahli
Jawatankuasa Kira-kira Wang Negara, Yang Berusaha Tuan Haji Khalid Khan bin Abdullah
Khan iaitu Timbalan Ketua Audit Negara (Prestasi), pegawai-pegawai dari Jabatan Audit
Negara, tuan-tuan dan puan-puan yang saya hormati sekalian.

m0940
Untuk makluman, pengauditan terhadap Projek Pembangunan Semula Kemudahan

Sedia Ada di Kompleks Sukan Bukit Jalil, Kuala Lumpur dikenali sebagai Projek 1 di bawah
public-private partnership telah dijalankan antara bulan Mac sehingga Ogos 2018. Objektif
pengauditan dijalankan adalah untuk menilai sama ada projek ini mencapai objektif yang
ditetapkan iaitu disiapkan dalam tempoh iaitu pencapaian output serta kompleks digunakan
secara optimum untuk menjana dan meningkatkan pendapatan, pencapaian output dan
pengurusan projek telah dirancang dan dilaksanakan dengan cekap dan berhemat.

Pengauditan ini meliputi dua bidang audit utama iaitu prestasi dan pengurusan projek.
Prestasi projek dinilai berdasarkan pencapaian fizikal projek dan pencapaian outcome.
Pencapaian outcome dinilai berdasarkan prestasi penggunaan kemudahan dan facility serta
hasil pendapatannya. Manakala pengurusan projek meliputi pengurusan tanah tukaran,
penyediaan pernyataan keperluan, pengurusan nilai, pelantikan kontraktor, pentadbiran
kontrak, penentuan skop kerja dan kos projek, prestasi kewangan projek, kerja pembaikan
kecacatan, pematuhan spesifikasi dan kualiti kerja serta penyelenggaraan.

Pemerhatian audit untuk pengauditan ini telah dikemukakan kepada Kementerian
Belia dan Sukan, Jabatan Kerja Raya, Unit Kerjasama Awam Swasta (UKAS) dan
Perbadanan Stadium Malaysia (PSM) pada 27 Ogos 2018. Maklum balas daripada JKR dan
UKAS telah diterima pada 12 September 2018 serta maklum balas KBS dan PSM diterima
pada 18 September 2018. Lanjutan daripada itu, pre-exit conference dan exit conference telah
diadakan pada 27 September 2018 dan 16 Oktober 2018 serta maklum balas tambahan telah
diterima pada 3 Oktober 2018, 19 Oktober 2018 dan 7 Januari 2019. Selain itu, maklum balas
terkini terhadap isu-isu berbangkit telah dikemas kini dalam AG’s dashboard dari semasa ke
semasa.

Dengan ini saya menjemput Timbalan Ketua Audit Negara (Prestasi) iaitu Tuan Haji
Khalid Khan bin Abdullah Khan untuk membentangkan hasil pengauditan ini, dipersilakan.

Tuan Haji Khalid Khan bin Abdullah Khan [Timbalan Ketua Audit Negara
(Prestasi), Jabatan Audit Negara]: Terima kasih Yang Berbahagia Tan Sri Dr. Ketua Audit

Negara, Yang Berhormat Pengerusi PAC, Datuk Seri Dr. Ronald Kiandee, seterusnya Ahli-
ahli PAC dan tuan-tuan dan puan-puan sekalian. Saya akan membentangkan secara ringkas
isu-isu yang telah kita bangkitkan mengenai pengauditan yang telah kita jalankan atas tajuk
Pengurusan Projek Pembangunan Semula Kemudahan Sedia Ada di Kompleks Sukan
Negara, Bukit Jalil, Kuala Lumpur di bawah kaedah public-private partnership.

Secara keseluruhannya kalau kita teliti daripada laporan yang telah dibentangkan di
Parlimen tersebut, ada 13 isu dan di bawah AG’s dashboard. Kalau Yang Berhormat telah
merujuk kepada AG dashboard, daripada 13 isu itu enam telah berstatus hijau dan tujuh masih
dalam tindakan. Walau bagaimanapun, yang tujuh itu merupakan is on going. Itu statusnya.

Jadi saya untuk tujuan pagi ini, saya akan tekankan kepada isu utama sahaja iaitu isu
yang telah kita susulkan setakat 7 Januari 2019. Kita akan memberi status terkini mengenai
isu-isu tersebut. Untuk latar belakang, / think Yang Berhormat sekalian telah membaca dari
laporan, selain all the slides from 1 to 9 related to the latar belakang, / presume all the YBs
sudah baca ini. / am not going fto...

Tan Sri Dr. Madinah binti Mohamad: Saya hendak minta guidance from Yang
Berhormat Pengerusi, whether you would like us to go through. Because these are material
and substantive or would you like us to go straight to the issues?

Tuan Pengerusi: / think we— it's good to go through, refresh our mind on this issue.

Tan Sri Dr. Madinah binti Mohamad: Yes, because it is important to understand the
context and what the whole scope of the project is.

Tuan Haji Khalid Khan bin Abdullah Khan: Okey, okey. So, untuk— kita pergi ke
slaid kedua. Objektif pengauditan adalah untuk menilai sama ada projek pembangunan
semula kemudahan sedia ada di Kompleks Sukan Bukit Jalil, Kuala Lumpur (Projek 1) di
bawah kaedah PPP telah dirancang dan dilaksanakan dengan berhemat, cekap dan berkesan
untuk memastikan projek disiapkan mengikut tempoh dan Kompleks Sukan Negara, Bukit Jalil
digunakan secara optimum untuk menjana atau meningkatkan pendapatan.

Tan Sri Dr. Madinah binti Mohamad: This one Ok.

Tuan Haji Khalid Khan bin Abdullah Khan: Ya.

Tan Sri Dr. Madinah binti Mohamad: Pengurusan projek. _

Tuan Haji Khalid Khan bin Abdullah Khan: Ya, Ok. And slide number 3, mengenai—
ada dua aspek skop audit kita, prestasi iaitu pencapaian fizikal projek, keduanya pencapaian
outcome dan perkara kedua adalah pengurusan projek. Kita lihat di situ kita akan merangkumi:

(i) pengurusan tanah tukaran;

(i) penyediaan pernyataan keperluan;

i) pengurusan nilai;

(iv) pelantikan kontraktor,;

(v) pentadbiran kontrak;

(vi) penentuan skop dan kos pakej kerja;

(vi)  prestasi kewangan projek;

(viiii  penggunaan perabot dan peralatan;

(ix) kerja pembaikan kecacatan;

{x) pematuhan spesifikasi dan kualiti kerja; dan

(xi) penyelenggaraan.

Untuk slaid seterusnya adalah mengenai latar belakang projek iaitu Rukun Juang Sdn.
Bhd. (RJSB) seperti dalam slaid merupakan syarikat special purpose vehicle yang dilantik di
bawah perjanjian penswastaan di bawah PPP dan juga kontraktor utama projek ini. Syarikat
RJSB ini dimiliki oleh dua buah syarikat MRCB Land Sdn. Bhd. (85 peratus) dan Rasma
Contractor Sdn. Bhd. (15 peratus).

Kontrak dimeterai adalah perjanjian penswastaan di bawah kaedah PPP secara
pertukaran tanah (land swap) dan seterusnya RJSB telah melantik kontraktor pembinaan iaitu
MRCB Builders Sdn. Bhd.. Tempoh kontrak merangkumi 17 bulan daripada 23 Februari 2016
sehingga 22 Julai 2017 bagi Projek 1 dan seterusnya Projek 2 hanya akan bermula setelah
kos Projek 1 dimuktamadkan. Our concentration is on Projek 1 ya.

Kos projek berdasarkan perjanjian asal adalah RM499.21 juta bagi Projek 1 dan
RM1.1 bilion bagi Projek 2. Bagaimanapun berlaku perubahan skop kerja bagi memenuhi
keperluan temasya Sukan Kuala Lumpur 2017 jaitu Sukan SEA dan telah menyebabkan
perjanjian pertambahan kedua ditandatangani dengan kos Projek 1 adalah RM1.34 bilion dan
skop kerja reimbursable sum berjumlah RM176. 91 juta serta Projek 2 berjumlah RM131.34
juta. Pengarah projek adalah KSU Kementerian Belia dan Sukan (KBS).

Now, slaid 5. Slaid ini menunjukkan tanah tukaran yang terlibat serta kawasan projek
pembangunan, projek ini ya. Kawasan yang bertanda merah menunjukkan tiga bidang tanah
tukaran yang terlibat sekitar Bukit Jalil. Kawasan yang bertanda garisan ungu pula,

menunjukkan lokasi projek di sekitar Kompleks Sukan Negara, Bukit Jalil.

0950
Penilaian tanah yang dibuat oleh JPPH yang dilantik oleh UKAS sebelum projek

dimulakan pada November 2013 adalah RM560.71 juta. UKAS telah menetapkan harga
reserved tanah bagi harga tawaran adalah RM806 juta. Nilai tanah tersebut telah di bida
dengan harga tawaran tertinggi berjumlah RM1.63 bilion dengan keluasan tanah asal 92.50
ekar. Manakala, penilaian semula yang dijalankan oleh JPPH dilantik oleh UKAS setelah
projek siap pada bulan Oktober 2017 adalah RM749 juta. Bagaimanapun, berlaku
pengurangan keluasan asal tanah selepas pengukuran halus dibuat kepada 76.14 ekar dan
projek dilaraskan melalui perjanjian tambahan kedua kepada RM1.34 bilion. Kos projek yang
ditetapkan adalah secara provisional cost kerana ketiadaan maklumat terperinci berkaitan

struktur bangunan dan as-built drawings asal yang tidak terdapat dalam rekod.

Seterusnya, untuk slaid 6, ini menunjukkan pihak yang terlibat dalam pelaksanaan
projek. /f you can see from the slides.

Now, we move to slide 7. [Merujuk kepada slaid] Slaid ini menunjukkan skop bagi
Projek 1 dan 2. Skop projek satu ditunjukkan dengan kotak berwarna hijau— sorry iaitu yang
berwarna hitam. Merangkumi kerja menaik taraf stadium sedia ada. Manakala skop Projek 2,
merangkumi pembinaan kemudahan baharu yang ditandakan dengan kotak berwarna biru.
Ok.

Slaid 8. Ini merupakan carta alir kerja yang ditunjukkan adalah proses kerja yang telah
ditetapkan oleh Pengarah Projek dalam mentadbir pelaksanaan projek ini. Terdapat tiga
jawatankuasa utama yang telah dilantik pada 7 Ogos 2015 dan dibantu oleh satu pasukan
projek. Pasukan projek dianggotai oleh wakil daripada pihak Jabatan Kerja Raya (JKR) dan
PSM yang ditempatkan di pejabat tapak untuk membantu dan memberi khidmat nasihat
kepada pelaksanaan projek. Jawatankuasa Kecil Teknikal dipengerusikan oleh wakil JKR,
dianggotai oleh wakil Kementerian Belia dan Sukan (KBS), Perbadanan Stadium Malaysia
dan MSN, Pasukan Projek dan Bomba yang bertanggungjawab menyemak dan menilai
perincian kos, skop kerja projek dan membantu penyelia pelaksanaan projek.

Jawatankuasa Kecil Harga pula dipengerusikan oleh TKSU KBS dan dianggotai oleh
wakil KBS, Perbadanan Stadium Malaysia (PSM) dan UKAS serta bertanggungjawab
menyemak dan membuat rundingan harga terhadap kos projek dan mengesahkan skop
dilaksanakan mengikut prosedur. Jawatankuasa Pengurusan Projek iaitu Project
Management Committee (PMC) dipengerusikan oleh KSU KBS dan dianggotai oleh wakil
KBS, UKAS, JKR, MSN, Bomba, KPTG dan DBKL. Jawatankuasa ini adalah jawatankuasa
tertinggi yang menyelaraskan pelaksanaan projek serta mengesahkan kos dan skop projek.

Berdasarkan proses yang ditetapkan, Pasukan Projek perlu menyemak maklumat
berkaitan skop kerja dan kos yang dikemukakan oleh RJSB. Ini adalah kerana kos awal projek
ditetapkan secara provisional cost dan perjanjian penswastaan telah menetapkan keperluan
untuk menentukan skop dan kos projek sebelum kerja dimulakan dengan mengeluarkan
Notice fo Proceed. Setelah dokumen disemak oleh Pasukan Projek, dokumen berkaitan skop
kerja disemak oleh Jawatankuasa Kecil Teknikal dan maklumat berkaitan kos disemak oleh
Jawatankuasa Kecil Harga untuk dinilai dan diangkat kepada PMC untuk perakuan dan
kelulusan. Itu merupakan carta alir kerja untuk mengendalikan projek ini.

Slaid 9. Selain daripada perjanjian penswastaan asal yang ditandatangani pada 28
Oktober 2015, sebanyak tiga perjanjian tambahan telah ditandatangani seperti di slaid dan
telah mendapat kelulusan Jemaah Menteri seperti mana yang ditetapkan oleh SOP UKAS.
Slaid 10 merupakan...

Tuan Wong Chen [Subang]: Boleh saya tanya soalan?

Tuan Haji Khalid Khan bin Abdullah Khan: Ya.

Tuan Wong Chen: RJSB ini ialah special purpose vehicle— the ministry is it? Ministry
of Sports.

Seorang Ahli: Under MRCB.

Tuan Wong Chen: I/t is a MRCB company?

Tan Sri Dr. Madinah binti Mohamad: No. It is not MRCB company. Can you give the
details?

Puan Farida binti Veerankutty [Timbalan Pengarah Audit (Prestasi I) (Pelbagai
Kementerian/Jabatan 1), Jabatan Audit Negara]: Assalamualaikum warahmatullaahi
wabarakaatuh Yang Berhormat. Sebenarnya, SPV ini iaitu Rukun Juang is specially
diwujudkan untuk tujuan perjanjian penswastaan ini. Di mana shareholders ia 85 peratus
dimiliki oleh MRCB Land Sdn. Bhd. dan balance 15 peratus dimiliki oleh Rasma Contractor.
So, di bawah SOP UKAS memang ada keperluan, perlu mewujudkan SPV, baru boleh buat
perjanjian penswastaan.

Tuan Wong Chen: Who is Rasma Contractor?

Puan Farida binti Veerankutty: You want the shareholders?

Datuk Seri Haji Ahmad bin Haji Hamzah [Jasin]: That company they won't go direct.
They need to appoint another SPV. So, in case...

[Ahli-ahli berbincang sesama sendiri]

Tuan Wong Chen: Itu siapa?

[Ahli-ahli berbincang sesama sendiri]

Puan Farida binti Veerankutty: Ok. Rasma Contractor dimiliki oleh Yang Berhormat
Datuk Raja Nong Chik. He is the owner of that syarikat. Raja Nong Chik.

Tan Sri Dr. Madinah binti Mohamad: You have the details. You have to tell all the

shareholders. Give out the details.
Puan Farida binti Veerankutty: Mungkin saya akan bagi ini selepas dapatkan the

details.

Tuan Haji Khalid Khan bin Abdullah Khan: So, we move to— we still on slide
number 10. So, projek pembangunan semula kemudahan sedia ada di Kompleks Sukan Bukit
Jalil, Kuala Lumpur iaitu Projek 1.telah disiapkan dalam tempoh yang ditetapkan dan kita telah
berjaya menganjurkan Temasya Kuala Lumpur 2017 pada bulan Ogos 2017. Kompleks Sukan
Negara Bukit Jalil, untuk rekod, telah berjaya memenangi anugerah antarabangsa selepas
menjalani proses pembangunan semula seperti berikut. Winner of CIDB SHASSIC 5 Star
Award dan seterusnya. Ada beberapa award dimenangi selepas...

Tuan Pengerusi: Encik Khalid.

Tuan Haji Khalid Khan bin Abdullah Khan: Ya.

Tuan Pengerusi: Kalau kita tengok these awards yang mereka menang ini, kemudian

kita lihat laporan audit ini, ia tidak tally. Di mana yang salah ini? Which part yang salah? Sama

